
眼科心法要訣 

瞳人乾缺歌 

原文 

瞳人乾缺瞳形缺，左右上下不成圓，色白腦脂流下患，

色黑肝膽熱虛愆。色白瀉肝芩地骨，麥知芍蔚黑參添；色黑

鎮肝山藥味，參苓石決細車前。 

*瞳缺瀉肝湯方：黃芩  地骨皮  麥門冬  知母  赤芍藥  

茺蔚子  黑參 

*瞳缺瀉肝丸方：乾山藥   五味子  人參  茯苓  石決明  

細辛  車前子 

 

註釋 

瞳人乾缺內障，初患之時，忽因疼痛難忍，細看瞳人現出缺形，或左或右，

或上或下，缺而不圓，瞳人之色，黑白不定。色白乃腦脂流下為患，宜服瀉肝湯；

色黑則膽熱肝虛，宜服鎮肝丸。  

 

 

 


